
ᓄᓇᕗᒻᒥ ᓱᑲᔪᒃᑯᑦ ᖃᕆᑕᐅᔭᓕᕆᓂᕐᒥᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ 
ᐊᖏᔪᖅᑳᑉ ᐅᓂᒃᑳᖓ 
ᐊᕐᕌᒍᑕᒫᑦ ᑲᑎᒪᕕᒡᔪᐊᕐᓂᖓ ᐃᐳᕈ 8, 2010 
 
 

ᐊᖏᔪᖅᑳᖑᓪᓗᖓ ᓄᓇᕗᒻᒥ ᓱᑲᔪᒃᑯᑦ ᖃᕆᑕᐅᔭᓕᕆᓂᕐᒥᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᓐᓂᑦ, 

ᖁᕕᐊᓱᑦᑐᐊ ᐅᓂᒃᑳᕆᐊᔅᓴᖅ ᐱᓕᕆᐊᖑᓯᒪᔪᓂᑦ NBDC-ᑯᓐᓂᑦ, ᕿᓂᖅ QINIQ ᖃᕋᓴᐅᔭᒃᑰᕈᑎᐅᔪᖅ 

ᐱᒋᐊᖅᑎᑕᐅᓚᐅᖅᑐᖅ NBDC-ᑯᓐᓂᑦ 2005-ᒥᑦ, ᒫᓐᓇᐅᔪᒥᑦ  ᓱᑲᔪᒃᑯᑦ ᖃᕆᑕᐅᔭᓕᕆᓂᕐᒥᑦ ᓄᓇᕗᒻᒧᑦ, 

NBDC-ᑯᑦ ᐊᐅᓚᑦᑎᓂᕐᒧᑦ ᖃᓄᐃᓕᖓᓂᖓ ᐊᒻᒪ ᐊᔾᔨᒌᖏᑦᑐᑦ ᐊᓯᖏᑦ ᐱᓕᕆᐊᑦ.  

ᑭᓯᐊᓂᓕ ᓯᕗᓪᓕᖅᐹᒥᑦ, ᓇᓗᓇᐃᖅᓯᔪᒪᔪᖓ ᐱᓕᕆᐊᕆᒋᐊᖃᖅᓴᖓᓂᑦ NBDC-ᑯᑦ ᓄᓇᕗᒻᒥ ᐊᒻᒪ 

ᐱᓕᕆᖃᑎᒋᓂᕆᔭᖓ NBDC-ᑯᑦ ᕿᓂᖅᒥᑦ. 

NBDC ᐊᒻᒪ ᕿᓂᖅ  

NBDC-ᑯᑦ ᑮᓇᐅᔭᓕᐅᕋᓱᐊᕐᓇᑎᑦ ᑎᒥᐅᔪᑦ ᓴᖅᑭᖅᑎᑕᐅᓯᒪᔪᖅ ᑖᒃᑯᐊ ᐃᓄᐃᑦ ᑐᓐᖓᕕᒃᓴᐅᔪᒥᑦ, 

ᐊᑭᑐᓗᐊᖏᑦᑐᒥᑦ ᓱᑲᔪᒃᑯᑦ ᖃᕋᓴᐅᔭᒃᑰᕈᑎᖃᕐᓗᑎᑦ ᓄᓇᓕᓕᒫᑦᑎᐊᓂᑦ ᓄᓇᕗᒻᒥ.   

ᐃᓚᒋᓪᓗᓂᐅᒃ ᑖᔅᓱᒧᖓ ᑐᕌᒐᖓᓄᑦ. NBDC-ᑯᑦ ᐱᒋᐊᖅᑎᑦᑎᓚᐅᖅᑐᖅ ᕿᓂᖅᒥᑦ ᐊᑐᖅᑐᑎᑦ 

ᑮᓇᐅᔭᖃᖅᑎᑕᐅᓂᕐᒧᑦᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑎᒥᖁᑎᖏᑦ ᓄᓇᕗᑦ ᒐᕙᒪᒃᑯᑦ ᐊᒻᒪ ᐃᓄᐃᑦ ᓄᓇᑖᕈᒻᒧᑦ 

ᑲᑐᔾᔨᖃᑎᒌᑦ. ᐃᓄᓐᓄᑦ ᓴᖅᑭᖅᑎᖅᑕᐅᓪᓗᑎᑦ ᐊᑭᑦᑐᕋᐅᑎᔾᔪᑎᑦ, NBDC-ᑯᑦ ᓂᕈᐊᖅᓯᓚᐅᖅᑐᑦ SSI Micro 

Ltd-ᑯᓐᓂᑦ ᐊᐅᓚᑦᑎᓗᑎᑦ ᕿᓂᑦ ᖃᕋᓴᐅᔭᓕᕆᓂᕐᒥᑦ.   

ᕿᓂᖅ ᐱᕈᖅᐸᓪᓕᐊᓂᖓ 

ᕿᓂᖅ ᖃᕋᓴᐅᔭᓕᕆᓂᐅᔪᖅ ᐱᒋᐊᖅᑎᑕᐅᓚᐅᖅᑐᖅ ᒪᐃ 2005. ᐱᓕᕆᐊᖅ 

ᑮᓇᐅᔭᖃᖅᑎᑕᐅᒋᐊᓐᖓᓚᐅᖅᑐᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᓚᒋᔭᐅᔪᖁᑎᖃᖅᑐᓂ ᐊᑎᓕᐅᖅᓯᒪᔪᓂᑦ 

ᑎᑭᓯᒪᔪᓂᑦ 2,000. ᑖᓐᓇ ᖄᖏᖅᑕᐅᓚᐅᖅᑐᖅ, ᖃᓂᒋᔭᐸᓗᖏᓐᓂᑦ 4500 ᐊᑎᓕᐅᖅᓯᒪᓕᖅᑐᑦ ᐅᓪᓗᒥ ᐊᒻᒪ 

ᓂᕆᐅᒋᔭᐅᔪᖅ 6800-ᒨᕐᓂᐊᖅᑐᓂ 2013-ᖑᓕᖅᐸᑦ. ᐱᕈᓐᓂᕆᔭᖓᓄᑦ, $9.3 ᒥᓕᐊᓐᑲᓐᓃᑦ 

ᖁᒻᒧᐊᑦᑎᑕᐅᓯᒪᔪᒃᑰᖅᑎᑕᐅᔪᓐᓇᖅᑐᑦ ᐊᒻᒪ $750,000 ᐊᑭᑐᔫᑎᓄᑦ ᐱᐅᓯᑎᒋᐊᕈᑎᓄᑦ ᑲᔪᖏᖅᑕᐅᓚᐅᖅᑐᑦ 

ᐋᒡᒋᓯ 2008 ᐃᓚᒋᔭᐅᓪᓗᓂ ᐱᖁᑎᕐᔪᐊᓄᑦ ᑲᓇᑕᒥ ᑮᓇᐅᔭᖃᖅᑎᑕᐅᓂᕐᒧᑦ.   

ᑮᓇᐅᔭᖅᑐᕈᑎᐅᔪᑦ, ᐊᔾᔨᖓᓂᑦ ᑐᓂᓯᓪᓗᑎᑦ SSi Micro ᐊᒻᒪ ᓂᐅᕕᖃᑦᑕᖅᑐᓂᑦ ᑮᓇᐅᔭᓕᐊᓂᑦ ᐊᑖᒥ 

ᐱᓕᕆᐊᕐᒥᑦ ᐊᑎᖃᖅᑐᖅ ᕿᓂᖅ 2000+, ᐱᓯᒪᔭᐅᓕᖅᑐᖅ NBDC-ᑯᓐᓂᑦ ᐊᒻᒪ ᐱᔨᑦᑎᑕᐅᓪᓗᓂ SSi Micro.  

ᐱᒋᐊᖅᑐᒍ ᓰᑏᐱᕆ ᑎᑭᑦᑐᒍ ᑏᓰᐱᕆ, 2009, SSi-ᑯᑦ ᐃᖅᑲᓇᐃᔭᖅᑎᖏᑦ ᐊᐅᓪᓚᓚᐅᖅᑐᑦ ᓄᓇᕗᒻᒥ 

ᓄᓇᓕᓕᒫᓄᑦ ᐱᐅᓯᑎᒋᐊᖅᑕᐅᓪᓗᑎᑦ ᖃᕋᓴᐅᔭᓕᕆᔾᔪᑎᖏᑦ, ᓄᑖᓂᑦ ᐋᖅᑭᓯᓪᓗᑎᑦ ᖃᕋᓴᐅᔭᓕᕆᔾᔪᑎᓂᑦ, 

ᐋᖅᑭᒋᐊᖅᑐᒋᑦ ᖁᒻᒧᐊᑦᑎᑕᐅᓯᒪᔪᒧᑦ ᓇᐸᕈᑕᖏᑦ ᐊᒻᒪ ᓴᓇᒋᐊᖅᑕᐅᒐᔪᑦᑐᓂᑦ. ᑏᓰᐱᕆ 11th 

ᐱᐅᓯᑎᒋᐊᖅᑎᑦᑎᓂᐅᔪᖅ ᕿᓂᖅ ᑕᕝᕙᑦᑕᐅᑎᒎᓚᐅᖅᑐᖅ, ᖃᕋᓴᐅᔭᒃᑰᕈᓐᓇᑎᑦᑎᑲᓂᖅᑐᖅ, ᓱᑲᓐᓂᖅᓴᐅᓕᖅᑐᓂ, 

ᐊᑐᖃᑦᑕᖅᑐᑦ ᓅᑦᑎᕆᔪᓐᓇᓂᖅᓴᐅᔪᑦ ᑐᑭᓯᒋᐊᕈᑎᓂᑦ, ᐊᒻᒪ ᖃᒥᖃᑦᑕᖏᓐᓂᓴᐅᓪᓗᓂ.   

ᐱᖁᑎᕐᔪᐊᓄᑦ  II ᐱᓕᕆᐊᖅ - ᓇᓗᓇᐃᖅᓯᒪᓂᖏᑦ 

ᒫᑦᓯᒥᑦ 31, 2008 ᐱᓕᕆᓂᕐᒧᑦ ᐸᕐᓇᐅᑦ ᐊᑎᖃᖅᑐᖅ “ᐊᐅᓚᑦᑎᓂᖅ ᖃᖃᓴᐅᔭᒃᑰᕈᑕᐅᔪᓐᓇᖅᑐᓂᑦ 

ᓱᑲᓐᓂᖓ - ᓄᓇᕗᑦ ᐊᖅᑯᑎᔅᓴᖓ ᓯᕗᓂᔅᓴᒥᑦ” ᑐᓂᔭᐅᓚᐅᖅᑐᖅ ᐱᖁᑎᕐᔪᐊᓕᕆᔨᒃᑯᓐᓄᑦ ᑲᓇᑕᒥ ᐱᔪᒪᓪᓗᑎᑦ 

ᑮᓇᐅᔭᖃᖅᑎᑕᐅᒃᑲᓐᓂᕈᒪᓪᓗᑎᑦ ᕿᓂᖅᒧᑦ ᐊᒻᒪ ᐃᑲᔪᓱᖅᑐᒥᑦ ᓄᑖᒥᑦ ᐃᓄᓐᓄᑦ ᓱᑲᓐᓂᖓ ᖃᕋᓴᐅᔭᒃᑰᕈᑦ 

ᐱᔨᑦᑎᖅᑕᓂᑦ. ᑖᓐᓇ ᐸᕐᓇᐅᑦ ᐊᖏᖅᑕᐅᓚᐅᖅᑐᖅ ᔪᓚᐃ 14, 2008, ᑐᓴᕋᔅᓴᕈᖅᑎᑕᐅᓪᓗᓂ ᐋᒡᒋᓯ 29, 2008 

ᐊᒻᒪ ᐊᑦᑐᐊᓂᓖᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑦ ᐱᔭᕇᖅᑕᐅᓚᐅᖅᑐᖅ ᔮᓐᓄᐊᕆ 2009.   

ᐱᓕᕆᐊᖃᕐᓂᖅ ᐊᑐᖃᑦᑕᖅᑐᑦ ᐱᔭᕆᐊᖃᖅᑕᖏᓐᓂᑦ ᑎᑭᓪᓗᒍ 2013 

ᐊᓯᖓᓂ ᐃᓚᒍᑕᓂᑦ ᐃᑲᔪᓂᕐᒧᑦ ᕿᓂᖅᒧᑦ, ᐱᖁᑎᕐᔪᐊᓄᑦ II ᐱᓕᕆᐊᖃᖅᑐᖅ ᐱᖓᓱᓂᑦ 

ᐱᔪᒪᔭᓪᓗᐊᑕᐅᔪᓂᑦ ᓇᓗᓇᐃᖅᑕᐅᔪᑦ ᐱᓕᕆᕕᒻᒧᑦ ᐸᕐᓇᐅᒻᒥᑦ. 

1) ᑲᑎᒪᓂᖅ ᖃᕋᓴᐅᔭᒃᑯᑎᒍᑦ 

ᑖᓐᓇ ᓇᓗᓇᐃᖅᓯᔪᖅ ᐱᑕᖃᕆᐊᖃᕐᓂᖓᓄᑦ ᓂᐱᖓᓄ, ᐊᔾᔨᓕᐅᕈᑎᒃᑯᑦ ᐊᒻᒪ ᑕᐅᖅᓰᖃᑦᑕᐅᑎᔪᓐᓇᕐᓂᖅ 

ᐸᐃᑉᐹᓂᑦ ᐃᓕᓐᓂᐊᓂᕐᒧᑦ ᐊᒻᒪ ᐃᓕᓐᓂᐊᑎᑦᑎᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ, ᐊᐅᓚᑦᑎᓂᕐᒧᑦ ᐊᒻᒪ 

ᐊᐅᓚᑦᑎᓂᕐᒧᑦ, ᐱᓕᕆᓂᕐᒧᑦ ᐊᒻᒪ ᐃᒻᒥᒃᑯᑦ ᐊᑐᖅᒻᑕᐅᔪᓂᑦ.   

2) ᖃᖓᒃᑰᓂᖓ ᐊᓯᔾᔨᖅᓯᒪᓂᖓ  

ᑖᓐᓇ ᐱᔨᑦᑎᕐᓂᐅᔪᖅ ᐊᑐᖃᑦᑕᖅᑐᓂᑦ ᐊᐅᓪᓚᑎᑦᑎᔪᓐᓇᖅᑐᑦ ᓄᓇᖑᐊᓂᑦ, ᑕᐅᒻᒧᖔᖅᑕᐅᓯᒪᔪᓂᑦ, 

ᐊᒻᒪ ᑕᕐᕆᔮᔅᓴᓕᐊᖑᓯᒪᔪᓂᑦ ᖃᖓᒃᑰᓂᖓᓂᑦ ᐊᑲᐅᓛᖑᔪᒧᑦ ᐊᐅᓪᓚᑎᑦᑎᔪᒧᑦ ᐊᒻᒪ ᖃᕋᓴᐅᔭᒃᑰᕈᑎᑦ, ᐊᒻᒪ 

ᑕᐃᒪᐃᓐᓂᐊᕐᓗᓂ ᐃᒻᒥᑰᖅᑎᑕᐅᔪᒥᑦ ᖃᕋᓴᐅᔭᒃᑰᕈᒻᒥᑦ ᐊᒻᒪ ᐃᑲᕋᖏᑎᒍᑦ ᐊᑐᖅᑕᐅᓗᐊᕈᓐᓃᑎᓪᓗᒍ ᕿᓂᖅ 

ᐊᑐᖅᑕᐅᒐᔪᖃᑦᑕᕐᓂᖓ.  ᖃᕋᓴᐅᔭᓂᑦ ᑐᑦᑕᕕᓪᓗᐊᑕᖃᕆᐊᖃᖅᑐᑦ ᐊᑐᓂ ᓄᓇᓕᓐᓄᑦ ᐴᖅᑲᐃᕕᐅᓂᐊᖅᑐᓂᑦ 

ᐊᒻᒪ ᓄᓇᓕᒻᒥᑦ ᐱᔭᔅᓴᐅᔪᓐᓇᖅᑐᑦ ᐱᓕᕆᐊᖑᕋᑖᖅᓯᒪᔪᓂᑦ. 

3) ᓄᓇᓕᒻᒥ ᑲᓱᖅᑎᒍᓐᓇᕐᓂᖅ 

ᐊᒥᓱᒐᓚᐅᔪᑦ ᐃᓛᒃᑰᖅᑐᑦ ᑲᑎᓐᖓᔪᑦ ᖃᕋᓴᐅᔭᐃᑦ ᐱᑕᖃᖅᑐᑦ ᓄᓇᕗᒻᒥ ᐱᖃᓯᐅᑎᓪᓗᓂ ᕿᓂᖅ, 

NorthwesTel DSL, ᓄᓇᕗᑦ ᒐᕙᒪᒃᑯᑦ ᐊᒻᒪ ᐊᓯᖏᑦ ᓇᒻᒥᓂᕆᔭᐅᔪᑦ.  ᑎᑎᕋᕐᓂᖅ ᖃᕋᓴᐅᔭᒃᑯᑦ ᐊᒻᒪ ᐊᓯᖏᑦ 

ᖃᕋᓴᐅᔭᒃᑰᕈᑎᑦ ᑖᒃᑯᓇᓂ, ᐊᑭᑦᑎᐊᑎᓐᓅᕋᓗᐊᕐᓗᓂ, ᔨᐊᓗᓇᐃᒨᖃᑦᑕᖅᑐᖅ, ᐃᖃᓗᓐᓄᑦ ᐋᑐᕚᒧᓘᓐᓃᑦ 

ᐋᖅᑭᓱᖅᑕᐅᓪᓗᑎᑦ ᐊᒻᒪ ᐅᑎᒃᑲᓂᖅᑐᑎᑦ ᑕᕝᕗᖓᔅᓴᐃᓐᓇᖅ ᓄᓇᓕᒻᒧᑦ.  ᓄᓇᓕᒻᒥᑦ ᑲᓱᖅᑎᒍᓐᓇᕐᓂᖅ 

ᐱᓕᕆᐊᖅ ᐱᑕᖃᖅᑎᑦᑎᓇᓱᐊᖅᑐᑦ (ᑐᑦᑕᕕᓪᓗᐊᑕᐃᑦ ᖃᕋᓴᐅᔭᐃᑦ ᐊᒻᒪ ᐅᖄᓚᐅᑎᒃᑯᑦ ᖃᕋᓴᐅᔭᒃᑰᕈᑏᑦ) 

ᐊᖏᓛᖑᔪᖅ ᓄᓇᕗᒻᒥ ᓄᓇᓕᓐᓂᑦ ᐊᔾᔨᒌᖏᑦᑐᓂᑦ ᑲᑎᓐᖓᔪᓂᑦ ᖃᕋᓴᐅᔭᓂᑦ ᓄᓇᓕᒻᒥᓴᐃᓐᓇᖅ 

ᐱᓕᕆᔪᓐᓇᖅᑐᓂᑦᖅ ᐊᒻᒪ ᑕᐃᒪᐃᓐᓂᖓᓄᑦ ᐊᑐᖏᑎᑦᑎᔪᑦ ᖁᒻᒧᐊᑎᑦᑕᐅᓯᒪᔪᒃᑯᑦ ᖃᕋᓴᐅᔭᒃᑰᕐᓂᖅ. 

ᑮᓇᐅᔭᖃᖅᑎᑕᐅᓂᖅ ᖃᕋᓴᐅᔭᒃᑰᕈᓐᓇᓂᕐᒧᑦ ᐃᓕᓐᓂᐊᕐᕖᑦ 

ᐃᑲᔪᖅᓱᐃᓯᓐᓈᖅᑐᓂ ᓄᑖᖅ ᐱᔪᒪᔾᔪᑎᐅᔪᖅ ᑕᒪᒃᑭᓐᓄᑦ ᑕᖅᑲᐅᖓᑐᐃᓐᓇᖅ ᐊᒻᒪ ᐃᒻᒥᑰᖅᑐᑦ 

ᐊᑐᖃᑦᑕᖅᑐᑦ, ᐱᖁᑎᕐᔪᐊᓄᑦ II ᑮᓇᐅᔭᓕᐅᕋᓱᕐᓂᖅ ᐱᖃᓯᐅᔾᔨᔪᖅ $2.1 ᒥᓕᐊᓐ ᑮᓇᐅᔭᖃᖅᑎᑕᐅᓂᖅ 

ᖃᕋᓴᐅᔭᒃᑰᕈᓐᓇᕐᓂᖏᓐᓄᑦ ᐃᓕᓐᓂᐊᕐᕖᑦ - ᐃᓕᓐᓂᐊᖅᑏᑦ ᐊᒻᒪ ᐃᓕᓴᐃᔩᑦ - ᖃᕋᓴᐅᔭᒃᑰᕈᑎᒃᑯᑦ. ᑖᓐᓇ 

ᑮᓇᐅᔭᖃᖅᑎᑕᐅᓂᐅᔪᖅ ᐊᔾᔨᖓᓂᑦ ᑮᓇᐅᔭᖃᖅᑎᑕᐅᓂᐊᖅᑐᖅ, ᓄᓇᕗᑦ ᒐᕙᒪᒃᑯᓐᓂᑦ. 

ᐱᖁᑎᕐᔪᐊᓄᑦ II ᐱᓕᕆᐊᖅ - ᐱᔪᒪᔾᔪᑦ ᐊᑭᑦᑐᕋᐅᑎᓂᒃ/ᑐᒃᓯᕋᐅᑎᓂᒃ ᐱᕙᓪᓕᐊᓂᖓ 

ᓂᕈᐊᓂᐊᕐᓗᓂ ᐊᑕᐅᓯᕐᒥᑦ ᐊᑕᐅᓯᐅᓗᐊᖅᑐᒥᓪᓘᓐᓃᑦ ᐊᑭᑦᑐᕋᐅᑎᔪᓂᑦ ᐱᓕᕆᕕᐅᔪᓂᑦ 

ᑎᑭᑦᑎᓂᐊᕐᓗᑎᑦ ᑲᑎᓐᖓᔪᓂᑦ ᐱᔭᐅᔭᕆᐊᖃᖅᑐᑦ ᓇᓗᓇᐃᖅᓯᒪᔪᑦ ᖁᓛᓂ, NBDC-ᑯᑦ ᓴᖅᑭᑎᑦᑎᓚᐅᖅᑐᑦ 

ᐱᔪᒪᔾᔪᑦ ᐊᑭᑦᑐᕋᐅᑎᓂᒃ/ᑐᒃᓯᕋᐅᑎᓂᒃ (RFP) ᕕᕗᐊᕆ 23rd, 2009.   NBDC-ᑯᑦ ᖃᐅᔨᓴᓂᕐᒥᑦ 

ᑲᑎᒪᔨᕋᓛᖅᑖᓚᐅᖅᑐᑦ, ᕿᒥᕈᖃᑦᑕᖅᑐᑦ ᐱᔪᒪᔾᔪᑎᓕᒫᓂᑦ ᔫᓂᒧᑦ 15th.  ᐱᖓᓱᓄᑦ ᑎᓴᒪᐅᔪᓂᑦ ᓄᑖᓂᑦ 

ᐱᔪᒪᔾᔪᑎᓂᑦ, ᖃᖓᒃᑰᓂᖓ ᐊᓯᔾᔨᕐᓂᖓ, ᓄᓇᓕᒻᒧᑦᖅ ᑲᓱᕈᓐᓇᕐᓂᖅ ᐊᒻᒪ ᐃᓕᓐᓂᐊᕐᕖᑦ, ᓈᒻᒪᓴᖏᓂᕐᒧᑦ 

ᐱᔪᒪᔾᔪᑎᐅᔪᒧᑦ ᐱᔭᐅᓚᐅᖅᑐᖅ ᐊᑕᐅᓯᕐᒥᑦ ᐊᑭᑦᑐᕋᐅᑎᖃᑕᐅᔪᒥᑦ, SSi Micro.  ᐋᔩᖃᑎᒌᑦᑎᓪᓗᒋᑦ ᑳᓐᑐᕌᒥᑦ, 

ᑳᓐᑐᕌᖑᔪᖅ ᑖᒃᑯᓄᖓ ᐱᔨᑦᑎᕋᐅᑎᓄᑦ ᑐᓂᔭᐅᓚᐅᖅᑐᖅ SSi Micro.  ᑲᑎᒪᓂᖅ ᖃᕋᓴᐅᔭᒃᑯᑦ, ᐊᑕᐅᓯᑐᐊᖅ 

ᐊᑭᑦᑐᕋᐅᑎᖃᑕᐅᔪᖅ, ᐊᒻᒪᓗᑦᑕᐅᖅ SSi Micro, ᑐᓂᓯᑎᓚᐅᖅᑐᑦ ᐱᔪᒪᔾᔪᑎᒥᑦ ᑭᓯᐊᓂ 

ᐱᔭᕇᖅᓯᒪᓪᓚᕆᓚᐅᖏᒻᒪᑦ.  NBDC-ᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ ᐋᔩᖃᑎᖃᓂᕐᒥᑦ SSi-ᑯᓐᓂᑦ, 

ᐋᖅᑭᒋᐊᖅᑎᑦᑎᓚᐅᖅᑐᖅ ᑲᑎᒪᓂᕐᒥᑦ ᖃᕋᓴᐅᔭᒃᑯᑦ ᐱᔪᒪᔾᔪᑎᒥᑦ ᑳᓐᑐᕌᖅᑖᖑᓚᐅᕆᓪᓗᓂ ᑏᓰᐱᕆᒥᒃ, 2009.   

 

ᐱᖁᑎᕐᔪᐊᓄᑦ II ᐱᓕᕆᐊᖅ - ᖃᓄᐃᓕᖓᓂᖓ 

ᑐᓴᐅᒪᔾᔪᑎᓕᕆᓂᖅ ᑕᖅᑲᐅᖓᑐᐃᓐᓇᖅ ᐃᓄᓐᓄᑦ 

ᐊᕐᕌᒎᓕᖅᑐᒥᑦ, ᑐᓴᖅᑎᑦᑎᓯᒪᓪᓗᐊᑲᓪᓚᑦᑐᑦ ᓄᓇᕗᒻᒥ ᐃᓄᓐᓂᑦ ᐱᕙᓪᓕᐊᓂᖓᓂᑦ ᐱᖁᑎᕐᔪᐊᓂᑦ II 

ᐱᓕᕆᐊᖅ. 

ᖃᕋᓴᐅᔭᒃᑯᑦ ᑲᑎᒪᓂᖅ, ᖃᖓᒃᑰᓂᖓ ᐊᓯᔾᔨᕐᓂᖅ, ᓄᓇᓕᒻᒧᑦ ᑲᓱᕈᓐᓇᕐᓂᖅ ᐊᒻᒪᐃᓕᓐᓂᐊᕐᕖᑦ – 

ᐃᓄᒻᓐᓄᑦ ᑕᑯᔅᓴᐅᑎᑦᑎᓚᐅᖅᑐᑦ ᐸᕐᓇᑕᐃᓯᒪᔪᒥᑦ ᓗᕋᐃᓐ ᑖᒪᔅ ᐊᒻᒪ ᐋᑕᒥ ᐃᑦᑐᐊᑦᓯᐊᖅ 2009-ᒥᑦ ᓄᓇᕗᒻᒥ 

ᐃᖅᑲᓇᐃᔮᓂᑦ ᑕᑯᔅᓴᑎᑦᑎᓪᓗᒋᑦ ᒪᐃᒥᑦ.   ᐊᒻᒪᓗᑦᑕᐅᖅ, ᑐᑭᓯᒋᐊᕈᑎᑦ ᐊᒻᒪ ᑎᑎᕋᖅᓯᒪᔪᑦ ᐊᑐᐃᓐᓇᐅᓚᐅᖅᑐᑦ 

ᐃᖅᑲᓇᐃᔮᓂᑦ ᑕᑯᔅᓴᐅᑎᑦᑎᕕᖓᓐᓂᑦ. ᓇᒻᒥᓂᖃᖅᑎᐅᔪᑦ ᐊᒻᒪ ᖃᕋᓴᐅᔭᒃᑰᕈᑎ ᐋᖅᑭᒋᐊᖅᑕᐅᓚᐅᖅᑐᖅ ᐃᐳᕈ, 

ᔪᓚᐃ ᐊᒻᒪ ᓅᕖᐱᕆ.  ᑐᑭᓯᒋᐊᕈᑎᑦ ᐊᒻᒪ ᑎᑎᕋᖅᓯᒪᔪᑦ ᐊᑐᐃᓐᓇᐅᓚᐅᖅᑐᑦ ᐊᖅᓴᕐᓃᑦ ᐃᖅᑲᓇᐃᔮᓂᑦ 

ᑕᑯᔅᓴᐅᑎᑦᑎᓪᓗᒋᑦ ᒫᓐᑐᕆᐊᒥ ᔮᓐᓄᐊᕆᒥᑦ 2919. ᐃᓄᓐᓄᑦ ᑕᑯᔅᓴᐅᑎᑦᑎᓚᐅᖅᑐᑦ ᐹᑐᕆᒃ ᑐᐃᔪ ᐊᒻᒪ ᑎᐅᕈ 

ᐅᕼᐅᒃᑲᓐᓄᐊᖅ ᕿᑎᕐᒥᐅᓂᑦ ᓇᒻᒥᓂᖃᖅᑐᓂᑦ ᑲᑎᒪᓂᖓ ᐊᒻᒪ ᕿᑎᕐᒥᐅᓂᑦ ᐃᖅᑲᓇᐃᔭᔅᓴᓂᑦ 

ᑕᑯᔅᓴᐅᑎᑦᑎᓂᖅ ᐃᖃᓗᑦᑑᑦᑎᐊᒥᑦ ᕕᕗᐊᕆ 2010.  ᐊᒻᒪ ᑐᑭᓯᒋᐊᕈᑏᑦ ᐊᑐᐃᓐᓇᐅᓚᐅᖅᑐᑦ 

ᑕᑯᒃᓴᐅᑎᑦᑎᕕᖓᓐᓂᑦ. 

ᕿᓂᖅ ᓄᑖᕈᕆᐊᖅᑕᐅᓂᖏᑦ – ᑏᓰᐱᕆ 3rd, 2009 ᑲᑐᑎᓪᓗᑎᑦ ᑐᓴᕋᒃᓴᓕᐊᓚᐅᖅᑐᑦ NBDC, 

ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪ SSi Micro Ltd. ᑐᓴᖅᑎᑎᓪᓗᑎᑦ ᕿᓂᖅ ᓄᑖᕈᕆᐊᖅᑕᐅᓂᖏᓐᓄᑦ, ᐱᐅᔪᓂᑦ 

ᑐᓴᕈᒥᓇᓚᐅᖅᑐᑦ ᐱᕙᓪᓕᐊᔪᑎᒍᑦ ᖃᕋᓴᐅᔭᒃᑯᑦ. ᐊᒻᒪᓗᑦᑕᐅᖅ, ᓇᒻᒥᓂᖃᖅᑎᐅᔪᑦ ᐊᒻᒪ ᐃᓚᒋᔭᐅᔪᑦ 

ᑐᑭᓯᒋᐊᖅᑎᑕᐅᓚᐅᖅᑐᑦ ᖃᕋᓴᐅᔭᒃᑯᑎᒍᑦ ᓅᕖᐱᕆᒥᑦ ᐊᒻᒪ ᑏᓰᐱᕆ, ᐱᖃᓯᐅᑎᓪᓗᑎᑦ ᑐᑭᓯᒋᐊᕈᑏᑦ NBDC 

ᖃᕋᓴᐅᔭᒃᑰᕈᑎᖓᓄᑦ. 

ᐱᔨᑦᑎᖅᑕᐅᔪᑦ  

 ᖃᕋᓴᐅᔭᒃᑯᑦ ᑲᑎᒪᓂᖅ, ᖃᖓᒃᑰᓂᖓ ᐊᓯᔾᔨᕐᓂᖅ, ᓄᓇᓕᒻᒥᑦ ᑲᓱᕈᓐᓇᕐᓂᖅ – 

ᐸᕐᓇᑕᐅᒋᐊᓐᖓᓚᐅᖅᑐᖅ ᐊᑦᑑᕙ 2009, ᓴᖅᑭᖅᑎᑕᐅᓂᖏᑦ ᑖᒃᑯᐊ ᐱᔨᑦᑎᕋᐅᑎᑦ ᑭᖑᕙᖅᑎᑕᐅᓚᐅᖅᑐᖅ 

ᒫᑦᓯ 18th, 2010.  ᑭᓯᐊᓂ ᐱᔪᒪᑎᓪᓗᒍ ᓂᐅᕕᖅᑐᖅ, SSi Micro, ᑖᓐᓇ ᑭᖑᕙᖅᑎᑕᐅᒃᑲᓂᖅᓯᒪᔪᖅ 

ᐋᖅᑭᑦᓯᓯᒪᓐᓇᑎᑦ ᓄᑖᒥᑦ ᐅᓪᓗᖓᓂᑦ ᒫᓐᓇᐅᔪᒥᑦ. ᑖᓐᓇ ᐱᕙᓪᓕᐊᓂᐅᕋᑖᕐᓂᑯᒃ ᐱᔾᔪᑎᖃᓗᐊᖅᑐᖅ 

ᐃᓱᒫᓘᑕᐅᔪᓂᑦ ᓈᒻᒪᓈᕐᓂᖓ ᐊᒻᒪ ᓱᑲᓐᓂᖓ ᑮᓇᐅᔭᖃᖅᑎᑕᐅᓂᕐᒧᑦ ᐃᖏᕋᓂᖓ ᐱᖁᑎᕐᔪᐊᓄᑦ ᑲᓇᑕᒥ, 

ᓇᓗᓇᐃᖅᓯᑎᑕᐅᒃᑲᓂᖅᑐᑎᑦ ᐊᐅᓚᒍᓐᓇᖏᑕᑦᑎᓐᓂᑦ ᓄᓇᑦᓯᐊᒥᑦ. ᖃᓄᓕᒫᖅ ᐱᓇᓱᐊᖅᑐᒍᑦ 

ᑐᐊᕕᖅᑎᓐᓇᓱᐊᖅᑐᒍ ᐋᖅᑭᒍᑎᖓᓐ ᐊᒻᒪ ᔫᓐᒥᑦ ᓴᖅᑭᑎᑦᑎᔪᒫᖅᑐᒍᑦ ᑐᓐᖓᓂᖃᖅᑐᖅ ᑲᔪᓯᑦᑎᐊᕐᓂᖓᓄᑦ 

ᐊᑐᓕᖁᔭᐅᔪᖅ. 

 ᐃᓕᓐᓂᐊᖅᕖᑦ ᑲᓱᖅᑎᑕᐅᓂᖏᑦ – ᐱᓕᕆᖃᑎᖃᕐᓗᑎᑦ ᓄᓇᕗᑦ ᒐᕙᒪᒃᑯᑦ ᐃᓕᓐᓂᐊᖅᑐᓕᕆᔨᖏᓐᓄᑦ, 

ᖃᐅᓯᓴᕆᐊᓐᖓᐅᑕᐅᔪᖅ ᐱᓕᕆᐊᖅ ᐱᖓᓲᔪᖅᑐᓂᑦ ᐃᓕᓐᓂᐊᕐᕕᓂᑦ ᐱᒋᐊᖅᑎᑕᐅᓚᐅᖅᑐᖅ 

ᐱᒋᐊᓐᖓᕐᓂᖏᓐᓂᑦ ᔮᓐᓄᐊᕆ ᖃᐅᔨᓴᕈᑎᐅᓪᓗᑎᑦ ᓄᑖᕈᕆᐊᖅᑕᐅᓂᖏᓐᓄᑦ ᕿᓂᖅ ᖃᕋᓴᐅᔭᓕᕆᔾᔪᑎᐅᔪᖅ 

ᐊᒻᒪ ᓴᖅᑭᑎᑦᑎᓪᓗᑎᑦ ᐃᓕᓐᓂᐊᕕᒻᒥᑦ ᖃᐅᓴᐅᔭᒃᑰᕈᓐᓇᑎᑦᑎᓪᓗᑎᑦ ᐊᑐᖅᑕᐅᒐᔪᑦᑐᓂᑦ. ᒪᕐᕉᒃ ᓄᓇᓕᐅᔫᒃ 

ᐊᑐᓂ ᐊᕕᑦᑐᖅᓯᒪᔪᓂᑦ ᐃᓚᐅᖃᑕᐅᔪᑦ, ᐅᑯᐊᖑᓪᓗᑎᑦ ᐃᑉᐱᐊᕐᔪᒃ ᐊᒻᒪ ᓴᓂᑭᓗᐊᖅ ᕿᑭᖅᑕᓂ, ᖃᒪᓂᑦᑐᐊᖅ 

ᐊᒻᒪ ᑲᖏᕐᖠᓂᖅ ᑭᕙᓪᓕᕐᒥᑦ ᐊᒻᒪ ᑕᓗᕐᔪᐊᖅ ᐊᒻᒪ ᖁᓪᓗᖅᑑᖅ ᕿᑎᕐᒥᐊᓂᑦ.  ᐊᑐᓂ ᐃᓕᓐᓂᐊᕐᕖᑦ 

ᐱᓚᐅᖅᑐᑦ ᕿᓂᕐᒥᑦ ᖃᕋᓴᐅᔭᒃᑰᕈᑎᒥᑦ ᐱᔪᒪᔭᖏᓐᓂᑦ ᐋᖅᑭᔅᓯᒪᔪᓂᑦ, ᐅᐊᔭᖃᖏᑐᒃᑯᑦ ᖃᕋᓴᐅᔭᒃᑰᕈᑎᑦ, ᐊᒻᒪ 

ᖃᕋᓴᐅᔭᖃᖅᑎᑦᑎᔪᑦ ᑕᓪᓕᒪᓂᑦ ᐱᓕᕆᐊᒧᑦ.  SSi Micro-ᑯᑦ ᖃᐅᔨᓴᖅᑐᑦ ᐃᓕᓐᓂᐊᕕᒻᒦᑦᑐᑦ 

ᖃᕋᓴᐅᔭᒃᑰᖃᑦᑕᖅᑕᖏᓐᓂᑦ.  

ᑐᓴᕆᐊᕈᑎᑦ ᐃᓚᐅᖃᑕᐅᔪᓂᑦ ᐃᓕᓐᓂᐊᕐᕕᓂᑦ ᐱᐅᔫᓯᒪᔪᖅ ᐊᒻᒪ ᐊᒥᓱᑦ ᑲᔪᓯᖁᔨᔪᑦ ᐱᓕᕆᐊᓐᖓᐅᑕᐅᔪᒥᑦ. 

ᑕᐃᒪᐃᓐᓂᖓᓄᑦ, NBDC-ᑯᑦ ᐅᖓᕐᕙᕆᐊᖅᑎᑦᑎᓂᐊᖅᑐᑦ ᐃᓱᓕᕝᕕᓴᖓᓂ ᐱᓕᕆᐊᖓᓐᖓᐅᑕᐅᔪᒥᑦ 

ᑎᑭᓐᓇᓱᓐᓂᖓᓂᑦ ᐃᓕᓐᓂᐊᓂᕐᒧᑦ ᐊᕐᕌᒍᒧᑦ (ᔫᓂ 30, 2010). ᐅᖃᐅᓯᔅᓴᕆᔭᐅᓚᐅᖅᑐᑦ ᐃᓕᓐᓂᐊᕐᕕᓐᓂᑦ: 

ᐃᓕᓐᓂᐊᖅᑎᓕᒫᐸᓗᐃᑦ ᐃᓕᓐᓂᐊᕕᒻᒥᑦ ᐊᑐᖃᑦᑕᖅᑐᑦ ᓯᓚᕐᔪᐊᒧᑦ ᖃᕋᓴᐅᔭᒃᑰᕈᑎᒥᑦ ᐊᑕᐅᓯᐊᖅᑐᑎᑦ 

ᐱᓇᓱᐊᕈᓯᕐᒥᑦ. 

 ᐅᖃᕈᓐᓇᖏᑦᑐᖓ ᐊᓯᖏᓐᓄᑦ ᐃᓕᓴᐃᔨᓄᑦ, ᑭᓯᐊᓂᓕ ᐅᕙᓐᓄᑦ ᐊᖏᔪᒥᑦ ᐊᓯᔾᔩᓯᒪᔪᖅ ᐅᕙᖓ 

ᐃᓕᓐᓂᐊᖅᑎᑕᖏᓐᓄᑦ, ᖃᐅᔨᓴᓂᕐᒧᑦ ᐊᒻᒪ ᐱᕙᓪᓕᐊᔪᓄᑦ ᐃᓕᓐᓂᐊᕕᒻᒥ. ᐆᑦᑑᑎᒋᓗᒍ 

ᐱᓕᕆᐊᖃᕋᑖᓚᐅᕋᒪ ᖃᐅᔨᓴᕐᓂᐅᔪᒥᑦ ᐊᒻᒪ ᐱᐅᔪᒻᒪᕆᐅᓚᐅᖅᑐᑦ ᑕᕐᕆᔭᓕᐊᖑᓯᒪᔪᓂᑦ ᖃᕋᓴᐅᔭᒃᑯᑦ 

ᓇᓗᓇᐃᖅᓯᓚᐅᖅᑐᑦ ᐅᕙᖓ ᐃᓕᓐᓂᐊᖅᑎᒐᓱᐊᖅᑕᖓᓂᑦ. ᐊᓯᔾᔨᕈᑎᖃᒻᒪᕆᑦᑐᖅ ᐃᓕᓐᓂᐊᖅᑎᓄᑦ 

ᐅᕙᓐᓄᓪᓗ. 

ᐱᒋᐊᖅᑎᓪᓗᒍ ᓂᕆᐅᒋᔭᐅᓚᐅᖅᑑᒐᓗᐊᖅ ᐱᓕᕆᐊᓐᖓᐅᑕᐅᔪᖅ ᑲᔪᓯᓗᓂ ᐱᓕᕆᐊᓪᓚᕆᐅᓕᕐᓗᓂ 42-ᓂᑦ 

ᐃᓕᓐᓂᐊᕐᕕᓕᒫᓂᑦ. ᑭᓯᐊᓂᓕ, ᖃᐅᔨᓯᒪᓕᕋᑦᑕ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐊᔾᔨᖓᓂᑦ 

ᑮᓇᐅᔭᖃᖅᑎᑦᑎᔪᓐᓇᖏᑦᑐᑦ ᑲᔪᖏᖅᓯᒪᔪᓂᑦ ᐃᓕᓐᓂᐊᕐᕕᓂᑦ ᑲᓱᖅᑎᑦᑎᓂᕐᒧᑦ ᐊᕐᕌᒎᓂᐊᖅᑐᒧᑦ 

ᐃᓕᓐᓂᐊᕐᓇᒧᑦ. ᐅᐱᓐᕋᓂ ᑲᓱᖅᑎᑦᑎᓂᐅᔪᖅ ᐃᓕᓐᓂᐊᖅᑎᓂᑦ ᓄᓇᕗᒻᒥ ᐃᓕᓐᓂᐊᕐᕕᓂᑦ 

ᓯᓄᓪᓕᐅᔾᔭᐅᔭᕆᐊᓕᒃ NBDC-ᑯᓐᓄᑦ ᐱᒻᒪᕆᐅᔪᖅ ᐃᓚᒋᔭᖓ ᐱᖁᑎᕐᔪᐊᓄᑦ II ᐱᓕᕆᐊᒧᑦ, 

ᐃᖅᑲᓇᐃᔭᐃᓐᓇᓂᐊᖅᑐᑦ ᐱᓪᓚᕆᐅᓕᕈᓂ ᑭᓯᐊᓂ. 

 

NBDC ᐊᐅᓚᑦᑎᓂᖓ 

ᐅᑭᐅᑕᖅᑐᒥᑦ ᐱᓕᕆᔪᓐᓇᕐᓂᖓ  

ᐱᖓᓱᓂᑦ ᑕᖅᑭᓂᑦ ᐱᕙᓪᓕᐊᓂᖃᓚᐅᖅᑎᓪᓗᒍ ᐅᖓᑖᓃᑦᑐᑦ 80 ᐃᓄᐃᑦ ᐅᑭᐅᑕᖅᑐᒥᑦ ᖃᓪᓗᓈᓂᓗ 

ᑲᓇᑕᒥ, ᒥᐊᓕᒐᒃᑯᑦ ᐊᒻᒪ ᐊᓯᖏᓪᓗ, ᐃᓂᐅᔪᖅ ᐊᖏᔪᖅᑳᒧᑦ ᐊᓪᓚᕕᒻᒥ ᐊᒻᒪ ᑐᑭᒧᐊᖅᑎᑦᑎᔨ ᑐᓂᔭᐅᓚᐅᖅᑐᑦ 

ᐹᑦᑐᕆᒃ ᑐᐃᔪᓪ ᓰᑏᐱᕆᒥᑦ ᐊᒻᒪ ᐃᓂᐅᔪᖅ ᐱᓕᕆᐊᒧᑦ ᐊᖏᔪᖅᑳᖅ ᐱᖁᑎᕐᔪᐊᓄᑦ II ᐱᓕᕆᐊᒧᑦ 

ᑐᓂᔭᐅᓚᐅᖅᑐᑦ ᐅᐊᓇ ᓯᐱᓄ ᐊᑦᑑᕝᕙᒥᑦ. ᑕᒪᒃᑭ ᐃᖅᑲᓇᐃᔮᔅᓵᒃ ᐃᖃᓗᓐᓃᑦᑑᒃ. ᐊᕐᕌᒍᓂᑦ ᐊᒥᓱᒐᓚᐅᔪᓂᑦ 

ᐊᓯᔾᔨᐸᓪᓕᐊᓂᖓᓄᑦ ᑕᑯᔅᓴᐅᖏᓐᓇᕐᓇᓂ ᐅᑭᐅᑕᖅᑐᒥᑦ, ᑖᓐᓇ ᐱᑕᖃᖅᑎᑦᑎᔪᖅ NBDC-ᑯᓐᓂᑦ 

ᐊᐅᓚᓂᖓᖅᑐᒥᑦ ᐊᐅᓚᑦᑎᓂᕐᒥᑦ ᓄᓇᕗᒻᒥᑦ. ᓴᖅᑭᖅᑎᑕᐅᑎᓪᓗᒍ ᑉᐃᖃᓗᓐᓂ ᐊᓪᓚᕕᖓ ᐊᒻᒪ ᓴᖅᑭᖅᑕᐅᓂᖓ 

ᐅᑭᐅᑕᖅᑐᒥᑦ ᐱᓕᕆᐊᓄᑦ ᐊᖏᔪᖅᑳᖅ, ᐱᓕᕆᐊᓄᑦ ᐊᐅᓚᑦᑎᓂᕐᒥᑦ ᐊᓪᓚᕕᒃ ᐱᕙᓪᓕᐊᑎᑕᐅᔪᖅ 

ᓴᓇᕐᕈᑎᖃᖅᑐᑎᑦ ᐊᒻᒪ ᐊᑐᖅᑕᐅᓂᐊᖅᑐᓂᑦ ᐊᐅᓚᑦᑎᓂᐊᖅᑐᓂᑦ ᐊᑕᐅᓯᐅᓗᐊᖅᑐᒥᑦ ᐱᓕᕆᐊᓂᑦ ᓲᕐᓗ 

ᑕᐃᒪᓐᓇ ᐱᓕᕆᐊᖃᕈᒪᓂᐊᖅᑐᒍᑦ ᐊᕐᕌᒎᓂᐊᖅᑐᓂᑦ ᐊᒡᒋᖅᑐᓂᑦ. 

 

ᐊᓯᖏᑦ ᐱᓕᕆᐊᑦ 

ᐱᖁᑎᕐᔪᐊᑦ II ᐊᑦᑕᓇᖅᑐᒦᒍᓐᓇᕐᓂᖓᓄᑦ ᐅᓂᒃᑳᖅ – ᐱᔪᒪᔭᐅᑎᓪᓗᒍ ᐊᖏᔪᖅᑳᒧᑦ 

ᐊᓪᓚᕕᒻᒥ/ᑐᑭᒧᐊᖅᑎᑦᑎᔨ, ᐊᑦᑕᓇᖅᑐᒦᒍᓐᓇᓂᕐᒧᑦ ᓇᓗᓇᐃᖅᓯᒪᓂᖏᑦ ᓴᖅᑭᑕᐅᓚᐅᖅᑐᑦ Interis 

ᐅᖃᐅᔾᔨᒋᐊᖅᑎᓄᑦ ᐋᑐᕚᒥᑦ ᐱᔾᔪᑎᖃᖅᑐᑎᑦ ᓇᓗᓇᐃᖅᓯᓂᕐᒧᑦ ᐊᒻᒪ ᖃᐅᔨᓴᓂᕐᒧᑦ 

ᐊᑦᑕᓇᕈᑎᐅᓪᓗᐊᕈᓐᓇᖅᑐᑦ ᐱᖁᑎᕐᔪᐊᓄᑦ II ᐱᓕᕆᐊᒧᑦ ᐊᒻᒪ NBDC-ᑯᑦ ᓴᖅᑭᑕᐅᔪᑦ. ᐊᑦᑕᓇᕈᑎᐅᔪᓐᓇᖅᑐᑦ 

ᓲᕐᓗ ᐊᓯᔾᔨᕐᓂᖅ, ᓇᓗᓇᕐᓂᖓ, ᑐᓐᖓᕕᖃᕐᓂᖓ, ᖃᐅᔨᒪᓂᖅ, ᒪᓕᒐᕐᓂᑦ ᒪᓕᓐᓂᕐᒧᑦ ᒪᓕᑦᑕᐅᔭᕆᐊᓖᑦ ᐊᒻᒪ 

ᓄᓇᐅᑉ ᓇᒦᓐᓂᖓ ᖃᐅᔨᓴᖅᑲᑕᐅᓚᐅᖅᑐᑦ. ᓇᓗᓇᐃᕐᓗᒍ, ᐅᓂᒃᑳᖑᔪᖅ ᓇᓗᓇᐃᖅᓯᔪᖅ ᑖᓐᓇ ᐱᖁᑎᕐᔪᐊᓄᑦ 

II ᐱᓕᕆᐊᖅ ᐱᖓᓲᔪᖅᑐᓄᑦ ᓴᖅᑭᔮᖅᑐᖅ ᐊᑦᑕᓇᕈᑎᐅᔪᓐᓇᖅᑐᓄᑦ ᐊᑦᑐᐃᓂᖃᕈᓐᓇᖅᑐᑦ ᐊᑭᑐᓗᐊᖏᑦᑐᓂᑦ 

ᓱᑲᔪᒃᑯᑦ ᖃᕋᓴᐅᔭᓕᕆᓂᕐᒧᑦ ᓄᓇᕗᒻᒥ ᓄᓇᓕᓕᒫᓂᑦ.  ᓴᖅᑭᓂᐊᕐᓂᕋᖅᑕᐅᓛᖑᔪᖅ ᐊᒻᒪ 

ᐊᑦᑐᐃᓂᖃᓛᖑᓂᐊᖅᑐᖅ ᓇᓗᓇᐃᖅᓯᒪᔪᖅ “ᑮᓇᐅᔭᖃᖅᑎᑕᐅᖏᓐᓇᕐᓂᖅ ᓄᓇᕗᒻᒧᑦ 

ᑲᔪᖅᑎᑕᐅᔪᓐᓇᕐᓂᖓᓄᑦ” - ᐊᑦᑕᓇᕈᑎᐅᔪᖅ ᑮᓇᐅᔭᖃᖅᑎᑕᐅᓂᕐᒧᑦ ᐱᕙᓪᓕᐊᑎᑕᐅᔪᓂᑦ ᐅᖓᑖᓅᖅᑐᓂᑦ 

ᐱᖁᑎᕐᔪᐊᓄᑦ II (2012-2013 ᑮᓇᐅᔭᓕᕆᓂᕐᒧᑦ ᐊᕐᕌᒍᖓ ᐃᓱᓕᓐᓂᖓ) ᐊᑐᐃᓐᓇᐅᔮᖏᑦᑐᑦ.  ᐅᓂᒃᑳᖅ 

ᐊᑐᓕᖁᔨᒻᒥᔪᖅ ᑖᓐᓇ ᐱᐅᓯᑎᒋᐊᖅᑕᐅᓗᓂ ᐊᒻᒪ ᐊᑐᓂ ᐊᓯᖏᓐ ᑕᓪᓕᒪᑦ ᐊᑦᑕᓇᕈᑎᐅᔪᓐᓇᖅᑐᑦ. ᐅᒃᑳᓕᒫᖑᔪᑦ 

ᐊᑐᐃᓐᓇᐅᔪᑦ ᑲᑎᒪᔨᓄᑦ ᐱᔪᒪᔭᐅᒍᑎᑦ. 

ᑕᓪᓕᒪᓄᑦ ᐊᕐᕌᒍᓄᑦ ᐸᕐᓇᐅᑦ – ᓄᑖᖅ ᐊᕐᕌᒍᓄᑦ ᑕᓪᓕᒪᓄᑦ ᐸᕐᓇᐅᑦ ᑎᑎᕋᖅᑕᐅᒋᐊᓐᖓᓕᖅᑐᖅ 

ᐊᒻᒪ ᓴᖅᑭᓂᐊᖅᑐᖅ ᑕᖅᑭᒐᓚᐅᓂᐊᖅᑐᓂᑦ, ᑐᓴᕐᕕᖃᓚᐅᕐᓗᑎᑦ ᐊᒻᒪ ᐊᖏᖅᑕᐅᓗᓂ ᑲᑎᒪᔨᓄᑦ.  

ᒪᕐᕉᓐᓂᒃ ᐅᖃᐅᓯᓕᓐᓄᑦ ᖃᕋᓴᐅᔭᒃᑰᕈᑦ – ᔮᓐᓄᐊᕆᒥᑦ ᑕᒫᓂ ᐊᕐᕌᒍᒥ, NBDC-ᑯᑦ 

ᖃᕋᓴᐅᔭᒃᑰᕈᑎᖓ (www.nunavut-broadband.ca) ᓄᑖᕈᕆᐊᖅᑎᑕᐅᓚᐅᖅᑐᖅ ᐊᑕᖏᖅᑐᒋᑦ HTML 

ᑎᑎᕋᖅᓯᒪᔪᑦ, ᐊᒻᒪᓗᑦᑕᐅᖅ ᐊᑕᖏᐸᓗᑦᑐᒋᑦ ᕋᓴᔭᐅᖏᓐᓂᑦ ᐱᔭᔅᓴᐅᔪᓂᑦ ᑎᑎᕋᖅᓯᒪᔪᓂᑦ, ᐱᔭᔅᓴᐅᓕᖅᑐᑦ 

ᐃᓄᑦᑎᑑᖓᔪᓂᑦ. ᐅᓪᓗᒥᒨᖓᓕᖅᑎᑕᓕᒫᖑᔪᑦ ᖃᕈᓴᐅᔭᒃᑰᕈᑎᒧᑦ ᑕᒪᒃᑮᓐᓂᒃ ᐅᖃᐅᓰᓐᓂᒃ. 

ᖃᓄᐃᓐᓂᕆᔭᖏᑦ ᐊᒻᒪ ᐃᑲᔪᕈᑎᑦ ᖃᐅᔨᓴᓂᕐᒧᑦ – Interis ᐅᖃᐅᔾᔨᒋᐊᖅᑏᑦ ᐋᑕᕚᒥᑦ 

ᑳᓐᑐᕌᖅᑎᑕᐅᓯᒪᔪᑦ ᓴᖅᑭᑎᑦᑎᓗᑎᑦ ᖃᓄᐃᓐᓂᕆᔭᖏᓐᓂᑦ ᐊᒻᒪ ᐃᑲᔪᕈᑎᓂᑦ ᖃᐅᔨᓴᓂᕐᒧᑦ ᓇᓗᓇᐃᕐᓂᐊᕐᒪᑕ 

ᐊᒥᓲᓂᖏᑦ ᐃᑲᔪᕈᑎᐅᔪᑦ ᓄᓇᕗᒻᒧᑦ ᐱᖁᑎᕐᔪᐊᓄᑦ II ᐱᓕᕆᐊᒥᑦ ᑐᓐᖓᓂᖃᖅᑐᑦ ᖃᓄᐃᓐᓂᕆᔭᖏᓐᓂᑦ 

ᑮᓇᐅᔭᖃᖅᑎᑕᐅᓂᖏᒧᑦ ᐊᖏᕈᒻᒥᑦ. ᖃᐅᔨᓴᕐᓂᐅᔪᖅ NBDC-ᑯᑦ ᐊᐅᓚᑦᑎᔪᓐᓇᓂᐊᖅᑐᑦ ᑐᓐᖓᕕᓪᓗᐊᑕᖏᓐᓂᑦ 

ᓴᓇᕐᕈᑎᖏᓐᓂᑦ ᖃᐅᔨᓴᓂᕐᒧᑦ ᐊᒻᒪ ᖃᐅᔨᒪᔭᐅᓂᖏᓐᓄᑦ ᐃᓄᓐᓄᑦ ᐃᑲᔪᕈᑎᑦ ᓴᖅᑭᖅᑐᑦ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖃᖅᑎᑕᐅᓂᕐᒧᑦ, ᐃᑲᔪᖅᓱᐃᓂᐊᖅᑐᑦ ᓯᕗᓂᔅᓴᒥᑦ ᑮᓇᐅᔭᖃᖅᑎᑕᐅᔪᒪᓂᕐᒧᑦ. 

 

ᑖᓐᓇ ᐱᐊᓂᑦᑐᖅ ᐊᖏᔪᖅᑳᒧᑦ ᐅᑭᒃᑳᖅ 2010 ᐊᕐᕋᒍᑕᒫᑦ ᑲᑎᒪᕕᒃᔪᐊᓂᕐᒥᑦ. 

ᖁᔭᓐᓇᒦᒃ. 

ᑎᐅᕈ ᐅᕼᐅᒃᑲᓐᓄᐊᖅ 
ᐊᖏᔪᖅᑳᖅ 
ᓄᓇᕗᒻᒥ ᓱᑲᔪᒃᑯᑦ ᖃᕆᑕᐅᔭᓕᕆᓂᕐᒥᑦ ᐱᕙᓪᓕᐊᔪᓕᕆᔨᒃᑯᑦ ᑎᒥᖓᑦ 
ᐃᐳᕈ 8, 2010 

http://www.nunavut-broadband.ca/�

